Mardi, 3 juillet 2007

Présidence: M. Lucien Weiler, Président

M. Henri Grethen, Vice-Président

Ordre du jour

11.

12.

13.

Hommage a la mémoire de M. Robert Priissen, Député honoraire
Communications

Retrait du réle des affaires de la Chambre des Députés

Ordre du jour

Dépbt d'une proposition de loi

Dépbt d'un projet de loi

Heure de questions au Gouvernement

- Question N°208 du 2 juillet 2007 de M. Gilles Roth relative au projet de la tangente Ouest et a I'élargissement
de l'autoroute A6, adressée a M. le Ministre des Travaux publics

- Question N°209 du 3 juillet 2007 de M. Xavier Bettel relative a I'implantation de la nouvelle «Fixerstuff» a
Luxembourg-Bonnevoie, adressée a M. le Ministre des Travaux publics

- Question N°210 du 2 juillet 2007 de Mme Lydie Err relative au maintien de I'organisation des Mujahidines du
peuple d’lran sur la liste des personnes, groupes et entités considérés comme terroristes par ’'lUnion euro-
péenne, adressée a M. le Ministre délégué aux Affaires étrangeres et a I'lmmigration

- Question N°211 du 2 juillet 2007 de M. Félix Braz relative a I'application de I'article 86 du reglement grand-
ducal du 7 juillet 2003 portant exécution de la loi du 30 juin 2003 sur les marchés publics dans le contexte des
délais de paiement accordés par le Centre commun de la Sécurité sociale, adressée a M. le Ministre des
Travaux publics

- Question N°212 du 3 juillet 2007 de M. Marco Schank relative a la production de biogaz au Luxembourg,
adressée a M. le Ministre de 'Environnement

- Question N°213 du 3 juillet 2007 de M. Robert Mehlen relative a I'abus d'alcool, adressée a M. le Ministre de la
Santé

- Question N°214 du 2 juillet 2007 de M. Roger Negri sur les premiers constats relatifs a I'interdiction de dépas-
sement pour les poids lourds sur les autoroutes, adressée a M. le Ministre des Transports

- Question N°215 du 3 juillet 2007 de M. Xavier Bettel relative a la cohabitation entre jeunes victimes et
agresseurs au sein du Centre socio-éducatif de Dreiborn, adressée a Mme la Ministre de la Famille et de I'In-
tégration

- Question N°216 du 2 juillet 2007 de Mme Viviane Loschetter relative a la résolution 1557 (2007) et a la recom-
mandation 1799 (2007) du Conseil de I’'Europe concernant I'image des femmes dans la publicité, adressée a
Mme la Ministre de I'Egalité des chances

- Question N°217 du 3 juillet 2007 de M. Robert Mehlen relative a l'impact d'organismes génétiquement mo-
difiés sur les populations d'abeilles, adressée a M. le Ministre de I'Agriculture, de la Viticulture et du Dévelop-
pement rural

- Question N°218 du 3 juillet 2007 de M. Claude Adam relative au probleme de la reproduction mécanique
d’ceuvres protégées (photocopie et imprimante), adressée & Mme la Secrétaire d'Etat & la Culture, & I'Ensei-
gnement supérieur et a la Recherche

Question avec débat N°22 de M. Xavier Bettel relative a l'instauration du «modéle suédois» qui interdit la
prostitution et prévoit la pénalisation des clients

Question avec débat N°23 de M. Marco Schank relative au Musée de I'Ardoise de Haut-Martelange
5596 - Proposition de révision de I'article 16 de la Constitution

(Rapport de la Commission des Institutions et de la Révision constitutionnelle - Discussion générale - Premier
vote constitutionnel)

5656 - Projet de loi modifiant la loi modifiée du 22 juin 1963 fixant le régime des traitements des fonctionnaires
de I'Etat et la loi modifiée du 16 avril 1979 fixant le statut général des fonctionnaires de I'Etat

(Rapport de la Commission de la Fonction publique et de la Réforme administrative, des Media et des Commu-
nications - Discussion générale - Vote et dispense du second vote constitutionnel)

Heure d'actualité demandée par le groupe DP au sujet des procédures d'asile

(Discussion générale - Motion - Vote)

5706 - Projet de loi portant approbation de I'Accord de stabilisation et d'association entre les Communautés

européennes et leurs Etats membres, d'une part, et la République d'Albanie, d'autre part, et de son Acte final,
signés a Luxembourg, le 12 juin 2006

5712 - Projet de loi portant approbation du Protocole d'application de I'Accord entre la Communauté euro-
péenne et la République d'Albanie concernant la réadmission des personnes en séjour irrégulier dans la Répu-
bliqgue d'Albanie ou les Etats du Benelux (le Royaume de Belgique, le Grand-Duché de Luxembourg, le
Royaume des Pays-Bas), signé a La Haye, le 9 juin 2005

(Rapports de la Commission des Affaires étrangeres et européennes, de la Défense, de la Coopération et de
I'lmmigration - Votes et dispenses du second vote constitutionnel)

Au banc du Gouvernement se trouvent: Mme Marie-Josée Jacobs, MM. Mars Di Bartolomeo, Lucien Lux et Claude
Wiseler, Ministres; M. Nicolas Schmit, Ministre délégué; Mme Octavie Modert, Secrétaire d’Etat.

(Début de la séance publique a 15.01 heures)

M. le Président.- D'Sitzung ass op.

Huet d’'Regierung eng Kommunikatioun ze
maachen?

Une voix.- Neen, Har President.

1. Hommage a la mémoire de
M. Robert Priissen, Député
honoraire

M. le Président.- Dir Dammen an Dir
Haren, |éif Kolleeginnen a Kolleegen, ech
hunn déi traureg Flicht, lech den Doud vun
engem fréiere Kolleeg, dem Har Dokter
Robert Prissen, matzedeelen, deen eis den
28. Juni am Alter vun 91 Joer fir émmer ver-
looss huet.

Als Jong aus enger Apdikteschfamill huet
hie seng Studien a spéider sai Beruff der
Medezin verschriwwen. Nodeems hien
ufanks de 40er Jore fir langer Zait bei der
Universitéitsklinik ~ Marburg  déngscht-
verflicht war, koum hien nom Krich an
d’Land zréck, wou hie sech als Spezialist zu
Etteloréck an duerno zu Esch nidder-
gelooss huet.

Seng Popularitéit bei de Leit war en zolidd
Fundament, op deem hie seng politesch
Carriere op Gemengen- a Landesniveau
opbaue konnt. Esou war hie vun 1972 bis
1981 Conseiller am Escher Gemengerot an
huet vun 1974 bis 1984 hei an der Chamber
an de Reie vun der DP-Fraktioun d’Interesse
vum Land vertrueden. Et lait op der Hand,
dass dee Verstuerwenen haaptsachlech um
Gebitt vun der Gesondheetspolitik gewierkt
huet, fir sain héich appréciéiert Fachwéssen
an den Déngscht vun der Allgemengheet ze
stellen.

Mat sengem Doud verléiert d’Stad Esch e
bekannte Politiker, deen e groussen Deel vu
senger Fraizait an de Sport an an d’Jugend-
aarbecht investéiert huet; virun allem awer
geet hir en engagéierten a beléiften Dokter
verluer.

Senger Famill géllt eist opriichtegt Baileed
an d'Verspriechen, dass mir de Verstuer-
wenen a beschter Erénnerung behale waer-
ten.

Loosse mer opstoen, fir dem Verstuerwenen
eng lescht Eier ze erweisen!

(Minute de recueillement)
Ech soen lech Merci.

2. Communications

Ech hu folgend Kommunikatiounen un
d’Chamber ze maachen:

1) La liste des questions au Gouvernement
ainsi que des réponses a des questions est
déposée sur le bureau. Les questions et les
réponses sont publiées au compte rendu.

2) Les projets de loi suivants ont été dépo-
sés au Greffe de la Chambre:

1) 5740 Projet de loi portant réglement du
compte général de I'exercice 2006

Dépobt: Monsieur Luc Frieden, Ministre du
Trésor et du Budget, le 26.06.2007

2) 5741 Projet de loi - portant transposition
de la directive 2005/68/CE du Parlement eu-
ropéen et du Conseil du 16 novembre 2005
relative a la réassurance et modifiant les di-
rectives 73/239/CEE et 92/49/CEE du
Conseil ainsi que les directives 98/78/CE et
2002/83/CE, et modifiant la loi modifiée du 6
décembre 1991 sur le secteur des assu-
rances et - portant transposition de la direc-
tive 2006/46/CE du Parlement européen et
du Conseil du 14 juin 2006 modifiant les di-
rectives du Conseil 78/660/CEE concernant
les comptes annuels de certaines formes
de sociétés, 83/349/CEE concernant les
comptes consolidés, 86/635/CEE concer-
nant les comptes annuels et les comptes
consolidés des banques et autres établis-
sements financiers et 91/674/CEE concer-
nant les comptes annuels et les comptes
consolidés des entreprises d’assurance et -
modifiant la loi modifiée du 8 décembre
1994 relative: - aux comptes annuels et
comptes consolidés des entreprises

d’assurances et de réassurances de droit
luxembourgeois - aux obligations en ma-
tiere d’établissement et de publicité des do-
cuments comptables des succursales d’en-
treprises d’assurances de droit étranger

Dépot: Monsieur Luc Frieden, Ministre du
Trésor et du Budget, le 26.06.2007

3) 5742 Projet de loi portant - création de
I’Administration de la Navigation Aérienne -
modification de - la loi modifiée du 22 juin
1963 fixant le régime des traitements des
fonctionnaires de I'Etat; - la loi modifiée du
19 mai 1999 ayant pour objet a) de régle-
menter I'accés au marché de I'assistance
en escale a I'aéroport de Luxembourg, b)
de créer un cadre réglementaire dans le do-
maine de la s(reté de I'aviation civile, et ¢)
d’instituer une Direction de I'Aviation Civile;
- la loi du 26 juillet 2002 sur la police et sur
I'exploitation de I'aéroport de Luxembourg
ainsi que sur la construction d’'une nouvelle
aérogare; - la loi du 22 décembre 2006
concernant le budget des recettes et des
dépenses de I'Etat pour I'exercice 2007; - et
abrogation de la loi modifiée du 26 juillet
1975 portant création de I'administration de
I'’Aéroport

Dépot: Monsieur Lucien Lux, Ministre des
Transports, le 28.06.2007

3) En date du 21 juin 2007 la Fédération
Saint-Hubert des chasseurs du Grand-
Duché de Luxembourg a remis la pétition
N°284 en faveur du maintien de la chasse
traditionnelle.

3. Retrait du role des affaires
de la Chambre des Députés

Laut Artikel 66(2) vum Chamberreglement
gouf op Ufro vun der Fraktioun vun deene
Gréngen d’Proposition de loi vun der Ma-
dame Renée Wagener iwwert d’'Glaich-
behandlung téschent Mann a Fra vum Réle
gestrach.

4. Ordre du jour

Wat den Ordre du jour vun déser Woch
ubelaangt, schléit d’Presidentekonferenz
der Chamber Folgendes vir:

Haut de Métteg fanke mer u mat enger
Froestonn un d’Regierung; duerno hu mer
eng Question avec débat vum honorabelen
Har Bettel iwwert d’Prostitutioun; dann eng
Question avec débat vum honorabelen Har
Schank iwwert de Musée vun der Lee zu
Maarteleng; de Revisiounsvirschlag 5596
vum Artikel 16 vun eiser Verfassung, bei
déser Propositioun gétt mat enger quali-
fizéierter Majoritéit ofgestémmt; dann de
Projet de loi iwwert de Beamtestatut; eng
Aktualitéitsstonn op Ufro vun der DP-Frak-
tioun iwwert d’Asylprozeduren; de Projet
5706, en Associatiounsofkommes téschent
der EU an Albanien, nom Basismodell, an e
Protokoll zu engem Ofkommes téschent der
Européescher Unioun an Albanien iwwert
d’Réadmissioun vun deene Leit, déi sech
illegal an dése Lanner ophalen.

Muer de Métteg um hallwer dréi hu mer
eng Orientéierungsdebatt iwwert déi intern
Sécherheet, zesumme mat der Interpel-
latioun vun déar honorabeler Madame Flesch
iwwert d'Glaichgewiicht téschent der 6ffent-
lecher Sécherheet an den individuelle
Fréaiheeten.

Iwwermuer um hallwer dréi hu mer eng Ak-
tualitéitsstonn op Ufro vun deene Gréngen
iwwert d’'Chargés de cours am Préscolaire
an am Primaire; dann de Projet de loi iwwert
den Nordstad-Lycée; d'Question avec
débat vum honorabelen Har Huss iwwert
déi hyperaktiv Kanner; d’Interpellatioun vum
honorabelen Har Krieps iwwert d’Proble-
matik vun den Organtransplantatiounen a
schlussendlech de Projet de loi 5448 iwwert
d’Uwendung vu ménschlechen Zellen.

Ass d’Chamber mat deem Ordre du jour
averstanen?

(Assentiment)
Dann ass et esou décidéiert.

Den honorabelen Har Schank huet d'Wuert
gefrot. Har Schank, Dir hutt d’'Wuert.

5. Dépot d’une proposition de
loi

M. Marco Schank (CSV).- Har Presi-
dent, Dir Dammen an Dir Haren, ech wollt
deen Dépobt vun enger Proposition de loi
maachen haut de Métteg, an zwar geet et
ém d’Kreatioun vun engem Service vun den
offentleche Bibliothéiken. Dat am Kontext
vun enger Renaissance vun o6ffentleche Bi-
bliothéiken, déi déi lescht Joren entstane
sinn an déi nach entstinn, wat am Kontext
vun der Renaissance vum Buch steet. Et
geet drém fir eng koordinéiert Virgehens-
weis an Zukunft vis-a-vis vun deene Krea-
tiounen ze ginn. An deem Kontext, wéi
gesot, déi Proposition de loi.

- Proposition de loi N°5743 portant création
d'un Service de bibliotheques publiques.

Ech soen lech Merci.
Une voix.- Trés bien.

M. le Président .- Merci, Har Schank.
Ech ginn lech Akt vum Dép6t vun déser Pro-
position de loi, déi op den Instanzewee ge-
schéckt gétt.

D’Regierung freet d’'Wuert. Den Har Claude
Wiseler, Bauteminister a Minister vun der
Fonction publique.

6. Dépot d’un projet de loi

M. Claude Wiseler, Ministre de la
Fonction publique et de la Réforme admi-
nistrative.- Merci, Har President. Ech wollt
och e Projet de loi déposéieren.

Ech wollt lech soen, datt ech autoriséiert si
par Arrété grand-ducal vum 29. Juni 2007,
hei an der Chamber e Projet iwwert d’'Cons-
truction d’ateliers et de dépots dans I'intérét
de I'administration des Batiments publics a
Bertrange-Bourmicht hei an der Chamber
ze déposéieren.

- Projet de loi N°5744 relatif a la construc-
tion d’ateliers et de dépdts dans l'intérét de
I'administration des Batiments publics a
Bertrange-Bourmicht.

M. le Président.- Ass den Arrété
grand-ducal vun 20027

M. Claude Wiseler, Ministre de la
Fonction publique et de la Réforme admi-
nistrative.- 29. Juni 2007.

M. le Président.- Pardon, ech hat
2002 verstanen. Ech ginn Akt vun dem Dé-
p6t vun désem Projet de loi, deen un déi
zoustanneg Chamberskommissioun verwise
gétt.

Mir kommen dann un d’Froestonn un
d’'Regierung. Dir wésst, dass laut Artikel 83
vun eisem Reglement den Deputéierten
zwou Minutten Zait huet, fir seng Fro ze
stellen, an d’Regierung huet véier Minutten
Zait, fir dorobber ze antwerten. D’Froe
kommen ofwiesselnd vu Majoritéit an Oppo-
sitioun.

Déi éischt Fro kénnt vum CSV-Deputéierten,
dem honorabelen Har Gilles Roth, relative
au projet de la tangente Ouest et a I'élargis-
sement de I'autoroute A6, déi sech un den
Har Bauteminister adresséiert. Har Roth, Dir
hutt d’'Wuert.

7. Heure de questions au Gou-
vernement

- Question N°208 du 2 juillet 2007 de M.
Gilles Roth relative au projet de la tan-
gente Ouest et a I'élargissement de I’au-
toroute A6, adressée a M. le Ministre des
Travaux publics

M. Gilles Roth (CSV).- Har President,
an engem RTL-Televisiounsinterview vum 5.
Juni 2007 schwétzt den Direkter vu Ponts et
Chaussées sech fir een Ausbau vun der
Areler Autobunn A6 op sechs Spuren aus,
an zwar vu Beetebuerg bis op Mamer.
Désen Ausbau soll a Phase realiséiert ginn
an zu Beetebuerg ufanke fir zu Mamer bei
der Tangente Ouest opzehalen, esou den
Direkter vun der Stroossebauverwaltung.

Meng Fro un de Bauteminister, ob et no
déser dach verwonnerlecher Ausso elo
heescht, dass d'Tangente Ouest schonn
eng beschlosse Saach ass an et just nach
eng Fro vun der Z&it ass, bis dass de Bau
vun déser Strooss realiséiert gétt. Wéi huet
et sech do mat de legale Prozeduren? Im-
paktstudien, besonnesch am Emwelt-
beréich, Voté vun der Chamber an den Im-
pakt vun der Nordstrooss?

An deemselwechte Kontext wollt ech vun
dem Bauteminister wéssen, ob d'Reali-

satioun vun der West-Tangente eng Viraus-
setzung fir den Ausbau vun der Areler Auto-
bunn op sechs Spure bis op Mamer wier.

M. le Président.- Merci, Har Roth.
Den Har Bauteminister Claude Wiseler huet
d’'Wuert.

M. Claude Wiseler, Ministre des Tra-
vaux publics.- Merci, Har President. Ech
wollt am Fong den Har Roth hei direkt ras-
suréieren andeems ech soen, datt deen een
an deen anere Projet sécherlech schonn
eppes mateneen ze dinn hunn, ma sécher-
lech och awer indépendant vunenee be-
handelt ginn an datt et kloer ass, datt d'Tan-
gente Ouest net eng Conditio sine qua non
vum Ausbau op sechs Spure vun der Auto-
bunn zwéschent Beetebuerg a Mamer ass.

Deen Ausbauprojet zwéschent Beetebuerg
a Mamer, deen ass, wéi Der wésst, repor-
téiert gi fir d’'Joren 2007, 2008 an 2009, an
deenen Diskussiounen, déi mer iwwert d’Fi-
nanzementer vun deenen eenzelne Projeten
haten. Et ass also e Projet, dee reportéiert
ginn ass, deen nach wie vor der Regierung
als e wichtege Projet erschéngt. Dir wésst
alleguer, wat fir eng Schwieregkeete mer op
der Autobunn zwéschent Mamer a Beete-
buerg hunn. Déi brauch ech lech net ze
beschreiwen.

Zweete Punkt, wou ech den Héar Roth wollt
berouege mat der Ausso, et ass kloer, datt
mer net ufanken eng Tangente Ouest ze
bauen, ier mer hei e Gesetz an der
Chamber gestémmt hunn. Net némmen dat,
ma ier mer och all déi aner legal Prozeduren
duerchgaange sinn. Dat ass ganz kloer.

Vlaicht ee Rappel fir ze soen, wou mer mat
de legale Prozeduren dru sinn a wéini am
Fong eréischt eng Décisioun geholl gétt op
deem Projet, well eng definitiv Décisioun op
dem Projet vun der Tangente Ouest ass mo-
mentan net geholl, fir dat kloer an daitlech
ze soen.

Mir si momentan drun, datt mer dat, wat mer
Etude d'impact territorial et comparaison
des variantes nennen, maachen. Dat ass
eng Etdd, déi vum Ministere de '’Aména-
gement du Territoire, dat heescht vum Inté-
rieur, elo amgaang ass gemaach ze ginn an
och geschwé waert ofgeschloss sinn.

Dat Zweet, wat da parallell muss kommen,
dat ass, datt mer d’Elaboratioun vun enger
Notice d'impact detailléiert maachen, wat
d’Emwelt ugeet, wat engem dann och
erlaabt, fir dee ganzen ekologeschen
Impakt op deene verschiddene Varianten,
déi studéiert ginn, kénnen ze kucken.

An dat Nachst, wat gemaach muss ginn,
dat ass d’Elaboratioun vun enger Notice
d’impact sur la sécurité.

Wa mer dat dann alles bis hunn, dann ass
et natierlech och kloer, datt déi ganz Kon-
sultatiounsphas ugeet, wou och d’Offent-
lechkeet, de Public ka vun deenen eenzelne
Projete Kenntnis huelen, sech doriwwer
ausschwéatzen, wou och déi eenzel Ge-
mengen natierlech Avisé kénne ginn, a wou
dann dee ganze Pak geschnurt an d’Re-
gierung kénnt, déi dann décidéiert, ob oder
ob net, a wa Jo, wat fir eng Variant da geholl
gétt.

An da gétt eng Etude d'impact détaillée
gemaach, wann d’Antwert dann op enger
Variant Jo wér, an déi nachst Etapp, dat ass
dann d'Definitioun vun de compensatoiré
Mesuré vum Emweltministere, wann
d’Antwert da Jo war op deem ganzen Tracé.

Dat fir lech ze berouegen a fir lech den
Detail ze soe vun all deenen Aarbechten,
déi nach virun eis stinn. Dat heescht an
anere Wierder, datt nach eng laang Procé-
dure préparatoire virdrun ass, wou jiddferee
ka mat all senge Suergen, senge Problemer
sech ausdrécken, ier mer zu enger defini-
tiver Décisioun an da schlussendlech zum
Bau kommen, wann dat da sollt sinn.

M. le Président.- Merci, Har Minister
- mat der Bemierkung, dass ech awer net
gemierkt hat, dass den Har Roth extrem
opgereegt gewiescht war.

(Hilarité)

Sou, déi nachst Fro ass déi vum honora-
belen Har Bettel och un den Har Minister
vun den Travaux publics. Et geet ém

d’Fixerstuff zu Bouneweg. Har Bettel, Dir
hutt d'Wuert.

- Question N°209 du 3 juillet 2007 de M.
Xavier Bettel relative a I'implantation de
la nouvelle «Fixerstuff» a Luxembourg-
Bonnevoie, adressée a M. le Ministre des
Travaux publics

M. Xavier Bettel (DP).- Har Presi-
dent, ech soen lech Merci. Ech wollt dem
Bauteminister eng Fro stellen, well ech
géschter Owend op der Télee de President
vun der CSV-Sektioun Bouneweg gesinn
hunn, den Har Alain Biren, deen och zu
Bouneweg ganz aktiv ass fir Petitiouns-

|éschte bei de Leit énnerschreiwen ze
loosse géint d’Localitéit wou den CSV-Mi-
nister Wiseler d’Fixerstuff wéllt installéieren.

Ech wollt wéssen, ob do scho vun der CSV-
Sektioun Bouneweg op jidde Fall Kontakt
geholl ginn ass vun dar Associatioun mam
Bauteminister. Wa Jo, wat ass do diskutéiert
ginn? Well och den Har Biren géschter op
der Télee gesot huet, dass hie jo eng ganz
Rétsch vun anere Siten ze proposéieren
hatt.

Kann den Har Minister der Chamber soen
als Parteikolleeg am Fong vun deem, dee
géint d’Fixerstuff ass, wéi den Dialog mam
Har Biren ass, oder ob en op jidde Fall infor-
méiert ass, oder ob Kontakt scho geholl
ginn ass?

M. le Président - Har Bauteminister,
Dir hutt d’'Wuert.

(Interruptions diverses)

Une voix.- Gitt net nervos! Gitt net
nervos!

Une autre voix.- Mir hunn am

Moment de Bauteminister.
(Hilarité)

M. Claude Wiseler, Ministre des Tra-
vaux publics.- Merci, Har President. Ech
hunn e klenge Problem, Héar Bettel: Ech

hunn d'Télee géschter net gekuckt. E
grousse Feeler!

(Interruption)

An ech hunn och nach net mat der CSV-
Bouneweg momentan doriwwer geschwat,
awer ech kann lech soen, wou de Projet mo-
mentan drun ass.

Dir wésst, datt dat hei e Projet ass, deen
eng ganz Rei Froen opwerft. Dir als Sozial-
schaffe vun der Stad kennt déi Froe
mindestens gradesou gutt...

Plusieurs voix.- Ah! Trés bien!

M. Claude Wiseler, Ministre des Tra-
vaux publics.- ...wéi de fréiere Sozialschéffe
vun der Stad, deen elo amgaang ass, hei
mat lech ze schwatzen.

D’Geschicht vun deem Dossier ass natier-
lech kloer. Et war jo e Projet an der Hol-
lerecher Strooss sengerzait virun enger Rei
Joren, deen ass vun der Stad Létzebuerg
aus enger Rei Grénn - ech war déi Z&it och
am Schéafferot - net autoriséiert ginn, mat
der Ausso, datt dem Stat eng Plaz propo-
séiert géif ginn, wou esou e Foyer kéint defi-
nitiv opgeriicht ginn.

An Téschenzait, an dat wésst Der, ass dee
Foyer opgeriicht ginn, dee mer en face vun
der Gare hunn, deen e provisoresche
Container ass an deen och sain Déngscht
gutt mécht, wat awer e provisoresche Foyer
ass, deen net éiweg kann do stoen.

Ech mengen, d’Utilisatioun dovunner, esou
wéi se all Wanter an esou wéi se am Fong
d’ganzt Joer duerch ass, huet bewisen, datt
esou eng Infrastruktur bluttnoutwendeg ass
an dar doter Géigend an datt se onver-
zichtbar ass an dar Géigend.

Elo hu mer awer virun enger Woch, 14 Deeg
hei an der Chamber e Projet de loi
gestémmt iwwert de Bau vum Lycée tech-
nique des Professions de Santé an dofir
brauche mer deen Terrain, wou elo déi pro-
visoresch Containere stinn.

Aus deem Grond huet dann och de Stat ze-
summen an am Konsens mam Schéafferot
vun der Stad Létzebuerg en aneren Uert
gesicht, en aneren Uert och determinéiert,
deen op dar anerer Sait vun der Strooss
ass, an den Travaux-publics-Minister huet
en pleine connaissance de cause vum
Schéfferot vun der Stad Létzebuerg och
d’Plang elo faerdeg gestallt.

Ech hunn och viru 14 Deeg hei gesot
wahrend dem Vote vum Projet de loi vum
Lycée, datt mir selbstverstandlech bereet
sinn, de Leit genau ze explizéieren, de Ge-
sondheetsminister an ech zesumme mat
der Stad Létzebuerg, wéi esou e Fonction-
nement da géif goen a wéi dat soll...

(Interruption)

M. le Président.- Har Bettel, da
lauschtert elo emol no, wat den Har Minister
seet!

(Brouhaha général)

M. Claude Wiseler, Ministre des Tra-
vaux publics.- Ech mengen, dat hei ass
awer e Problem, wou ech net wélles hunn
an net Loscht hunn, eng iergendwellech Po-
lemik eranzebréngen, well deen hei Dossier
ass mer esou wichteg, a mir brauchen esou
eng Infrastruktur, datt ech dat mat der nout-
wendeger Serenitéit wéll hei traitéieren. Dat
schéngt mer wesentlech ze sinn, datt mer
hei zu engem Schluss kommen.

Dee Projet, dee mer do wélle maachen, ass
also noutwendeg, an ech soen hei kloer an
daitlech, datt mer net kénnen higoen an déi



